
On comache todi…

SAKANTS
“UMO-
RISTIKÈS”
IMAUDJES
k’ont parètus à l’
fén dès anêyes
cènkantes dins
dès gazètes come
li :

MOUSTIQUE,
PORQUOI PAS,
LIBRE Belgique,
PATRIOTE
ILLUSTRE,
DERNIERE
HEURE,
LE SOIR, SOIR
ILLUSTRE o co
RISQUE TOUT…

L’ IVIÈR BOUTE

Ardant, ardant, èt l’mîje à mwârt !
C’èst l’bén conchu ivièr ki s’ramwinrne;
Î ! lès toûrnants dès grandès rotes,
Èt sins l’Rodje Capucète ki s’ amwinrne !…
Î ! lès orbêres dès bègnons d’ l’ôte mwès,
Gripant è don kichotèsses rôyes
Viè dès pèkêyes d’ nûlêyes è trotes
Vôrêes pau vént à l’ basse lon èvoye !…
Abîye, abîye, c’èst l’bén conxhue sèjon k’on
va rawè.

L’ vént, à l’ nût, ènn’a co fait d’ bèles !
Aflachîyes nichîyes, coxhes rôyîyes dins lès
cortis !
M’ keûr èt m’ some dispièrtés pa l’ tapâdje !

Lès aubes avîne co leûs vètes fouyes,
Dsus l’ dagne, divnu ensègnî, lès vla mwâtes :
Fouyes, fouyètes, ki l’ vént èpwate
Dins lès richots pa banslêyes
Obén dins l’ feû do braknî
O co po rimpli l’ matrasse
Do sins-rén au plin mitan d’ sès crasses.

C’èst l’ sèjon, c’èst l’ sèjon, l’ èrignûre si stind,
Si stitche dins tot, s’ atake à mes oûchas.
L’ frèd rintère, sèroz l’ uch po lès pwins.

Lès cwarbaus, lès cwarnées, neurastènikes !…
Neurastènikes ?…
S’ é vont, kandjant d’ ramadje,
D’ramadje èt d’ muzike,
Ton ton, ton têne, ton ton ! dj’ èradje…
Lès cwarbaus, lès cwarbias, lès cwarnées,
Vont n’d’aler au vént, bén lon, foû al valée.

Dji n’pout nén kandjî d’ muzike !…
C’èst l’ sèjon, c’èst l’ sèjon, fini l’ timps dès
maraudes !…
Vl’a vnu l’ plouve ki tchèsse lès ribaudes,
A rvoye lès cèrîjes, a rvoye lès panîs,
I gn’a minme pus rén dzo lès maronîs.
C’èst lès catâres ki tokenut à l’ uch,
C’èst l’ soyî bwès k’ èst ddja trimpé,
Èt vla l’ mwêje gripe ki vout rintrer
Scuzo-m’ ? i faut k’dji m’ muche.

(A l’ après Djulos Laforgue)


